REZIME RADA
Osnovni cilj ovog istraživanja je bio da se ispita kakve podatke o razvoju semantičkih i sintaksičkih/gramatičkih karaktetristika jezika daje primjena Ekspresivne skale bosanskog jezika, i procijeniti značaj njene primjene u praksi. Pored toga, cilj je bio da se ispita da li postoje razlike u razvijenosti semantike i sintakse/gramatike u odnosu na dob, te da li postoji značajna razlika u razvijenosti semantike i sintakse/gramatike u odnosu na spol.
Ispitane su i analizirane jezičke karakteristike sermantike i sintakse/gramatike kod 60 djese oba spola, uzrasta četiri, pet i šest godina, koji su u januaru 2004. godine bili uključeni u Igraonu SOS Društvenog centra »Hermann Gmeinner» u Sarajevu.
Karakteristike semantike i sintakse/gramatike su ispitane primjenom Ekspresivne skale bosanskog jezika /Expressive Scale Bosnian Lenguage, Judi Jewet 2001).
Provedeno istraživanje je pokazalo da Ekspresivna skala bosanskog jezika obezbjeđuje brojne informacije o jezičkom razvoju, što je preduvjet dobre dijagnostike koja predstavlja osnovu za planiranje i programiranje tretmana rehabilitacije. Na osnovu toga je zaključeno da primjena Ekspresivne skale bosanskog jezika u praksi ima veliki značaj.
Analizom dobivenih rezultata utvrđeno je da djeca sa normalnim govorno-jezičkim razvojem već u četvrtoj godini života raspolažu i aktivno se koriste gramatikom svog jezika. Razvojem djeteta, postupno se povećava stupanj razvijenosti karakteristika sintakse/gramatike. Linija razvoja karakteristika semantike i sintakse/gramatike pokazuje da se one razvijaju hijerarhijski, te da postoji statistički značajna razlika u njihovoj razvijenosti u odnosu na dob. Pored toga, utvrđeno je da nema statistički značajne razlike u razvijenosti semantike i sintakse/gramatike u odnosu na spol.
